
Rico Florin, Samedan: «Ti stos avair
structura per il temp suenter la
pensiun»

Dapi dus onns viva Rico Florin, il Same-
drin cun ragischs profundas en la Val 
Müstair, la vita da pensiunà. Suenter es-
ser stà durant 44 onns electricist, è Rico 
Florin ì anticipadamain en pensiun. In 
pass ch’el na s’enricla insumma betg.Uss 
po el parter en il di tenor ses «gusto». Sper 
il cuschinar e far la chasada, gioga la mu-
sica ina rolla centrala en la vita da l’um 
che para da mai avair nauscha luna. 
Gugent sa regorda il bab da dus uffants 
creschids al temp glorius dals Bernina 
Boys. La band engiadinaisa era enco-
nuschenta per sia musica da bal e diver-
timent en tut la Svizra. Actualmain suna 
Rico Florin il bass en ina furmaziun cun 
Paulin Nuotclà. En il «Profil» raquinta 
l’um da 62 onns dapli da sia passiun per 
tensiuns, cabels, precisiun e sveltezza . 

